
Mons. Lawrenz Sciberras

“Ghax hu bofferta wahda ghamel perfetti ghal dejjem

lil dawk li huwa jqaddes.”
(Lhud 10,14)

Il-mewt vittma ta’ Gesu fuq
il-Kalvarju, mela l-offerta
tieghu nnifsu stess, din
biddlet I-ezistenza kollha

ta’ kull bniedem ta’ kull
zmien, razza u eta. Din
il-mewt vjolenti ta’ Gesu
helsitna minn kull tfixkil
fil-mixja taghna lejn Alla,
warrbet u garrfet il-hajt
tal-firda, anzi qaddsitna u
fethitilna l-opportunita ghal
aktar ghajnuniet. Hekk issa
l-vera gima moghtija lil Alla
setghet issir bmod aktar
perfett, dejjem grazzi ghall-
mewt ta’ Gest.. Dan il-mod
perfett u gholi qieghed fil-
fatt li ma fadalx aktar offerti
lil Alla ta’ bhejjem bhal
l-imghoddi, imma baqa’ biss
l-offerta tal-Kalvarju.

Fil-gisem irxoxtat u glorjuz
ta’ Kristu titwettaq ghaqda
perfetta tal-bniedem ma’
Alla. Hemm bzonn ghalhekk
li nZommu hajja din il-
konvinzjoni. Din mhix xi

haga teoretika, dagskemm
fil-prattika u ezistenzjali.
Mhux le I-mezzi esterni li
jghoddu, - li nzidu hafna
attivitajiet, l-inizjattivi u
kapacitajiet ohra, programmi
li jixorbu hafna hin u
energija — li jaghtu frott
effikaci ghal hajja spiritwali
u appostolika, imma hija
1-ghaqda personali mar-
rieda shiha ta’ Alla fi Kristu.
Din 1-ghaqda ghandha
tkun wahda interna, gejja
mill-qalb u ghandha tibqe’
sejra mal-ezistenza kollha
taghna. Ma twarrabx il-
gisem izda tqaddsu aktar

u tipperfezzjonah. Grazzi
ghal din I-ghaqda personali
tal-bniedem ma’ Alla, il-
bniedem ha ezistenza aktar
perfetta u sabiha.

Guh ghar-rieda ta’ missieru

Gesu kellu tassew il-guh
ghall-volonta ta’ Alla
Missieru. Ahna xi drabi

nwarrbu din il-volonta,

ma rridux insiru nafuha,
ghaliex nibzghu li tmur
kontra I-progetti personali
u ma tagbilx mal-hsibijiet
taghna. Hawn jidhol

hafna l-egoizmu sfrenat
tal-bniedem ta’ llum. Izda
dan huwa atteggjament
kompletament zbaljat.
Ahna ma nithmux bizzejjed
li r-rieda ta’ Alla hija
espressjoni tal-imhabba
personali ghal kull wiehed
minna. Fil-fatt ukoll
l-azzjonijiet 1-aktar semplici
imma maghmulin skont
ir-rieda ta’ Alla ghandhom
valur u gawwa akbar minn
tant azzjonijiet kbar u li
jaghmlu hafna hoss u li jsiru
skont il-hsieb tal-bniedem.

Tiswa wisq aktar hajja
mghixa fil-mohbi imma
skont ir-rieda ta’ Alla - bhal
dik tal-Madonna - mill-
hafna xoghol straordinarju li
jsir mill-ghira tal-bniedem,

inkella biex jaghmel wirja
tieghu nnifsu. Hawn jidhol
it-twemmin kollu dwar dak
li hemm gewwa l-bniedem u
le dak i jkun hemm barra.

In-numru kbir ta’ offerti

L-awtur imbaghad ikompli
juri l-kuntrast bejn is-
sagrific¢ji tal-imghoddi u
l-offerta wahda li ghamel
darba biss Gesu. Id-debhiet
tal-qedem kontinwament
kienu jigu ripetuti. Ir-
ragunar zbaljat kien li
aktar ma zzid minn dawn
l-offerti aktar hemm i¢-cans
li tigi mismugh. Dik ta’
Kristu kienet unika, wahda
u darba. L-ohrajn kienu
jigu ripetuti ghaliex kienu

bla qawwa. “Kull qassis
iehor imur kuljum biex
jaqdi l-ministeru tieghu, u
joffri u jerga’ joffri l-istess
sagrificcju, bla ma jistghu
qatt inehhu d-dnubiet.
Imma Kristu wara li offra
sagrific¢ju wiehed ghad-
dnubiet, qaghad ghal dejjem
fuq in-naha tal-lemin ta’
Alla, fejn qieghed jistenna
sa ma l-ghedewwa tieghu
jitqieghdu mirfes taht
riglejh. Ghax hu bofferta
wahda ghamel perfetti ghal
dejjem lil dawk li huwa
jqaddes” (Lhud 10,11-14).

Wiehed seta’ jinterpreta
n-numru ta’ sagrific¢ji taht
diversi modi. Ghall-istoriku
Guzeppi Flavju dawn

kellhom tifsira sinifikattiva
hafna. Guzeppi jibqa
mistaghgeb bin-numru kbir
ta’ hrief li, fl-okkazjoni tal-
festa tal-Ghid, il-pellegrini

li sahansitra kienu jitilghu
Gerusalemm anke minn
postijiet barra mill-art ta’
Israel, kienu joftru lil Alla.
L-awtur tal-Ittra lil-Lhud
jaghti prova ta’ aktar carezza.
Minkejja n-numru kbir,
is-sinjal huwa wiehed ta’
falliment. Allura I-Lhud
kienu jzidu fin-numru! Biss
ir-rizultat ahhari kien dejjem
jibqa’ fejn hu. Sitwazzjoni li
ma tinbidel qatt!

I1-qassisin u maghhom
il-leviti I-hin kollu kienu
mhabbtin biex joffru
d-debhiet taghhom, imma
qatt ma rnexxielhom inehhu
d-dnubiet. Dejjem status
quo. Dan kien fatt li hadd
ma seta’ jinnegah.

Mhux hekk pero kien dak
ta’ Kristu: dan ghaliex
bsagrific¢ju wiehed lahaq
il-ghan li s-sacerdozju
tal-qedem ma wasal qatt
ghalih u anqas seta’ jasal. U
sabiex juri I-qawwa tas-
sagrific¢ju ta’ Kristu, l-awtur
ma jitkellimx biss mill-
purifikazzjoni, jigifieri ndafa
minn barra, imma “milli
jaghmel perfetti”. Hawn
differenza kbira fil-hsieb ta’
l-awtur. Difatti 1-verb jaqra
teleioun.

Fil-Pentatewku dan il-verb
insibuh biss meta jitkellem
mill-konsagrazzjoni tal-
Qassis il-Kbir, mela wiehed
mill-iktar mumenti sagri
ghall-poplu maghzul. Dan



ghaliex il-Qassis il-Kbir kien
l-oghla, u l-eqdes bniedem
li qatt seta’ jidher fuq l-art.
Almenu dan kien il-mixtieq
min-nies twajbin ta’ Israel!
L-ghemejjel tieghu kellhom
valur kbir u qawwi tassew.
Difatti kien il-Qassis il-Kbir
biss li darba fis-sena jidhol
fil-parti l-iktar qaddisa
tat-tempju bid-demm tal-
annimal u jroxxu fuq l-arka
u wara jippronunzja l-isem
ta’ Alla. I1-Qassis il-Kbir
kien il-persuna responsabbli
mis-sinedriju kollu u hu
kellu dejjem l-ahhar kelma.
II-poplu kien joqghod
bghajnejn maghluqa ghall-
kelma tieghu.

Fl-Ebrajk biex wiehed
jitkellem minn din il-
konsagrazzjoni hemm
espressjoni ftit stramba:
mille yad, letteralment tfisser
‘timla 1-id’ Biex wiehed
jikkonsagra lil xi hadd qassis
il-kbir, dan jimla I-id. Forsi
din l-espressjoni gejja mill-
fatt li biex wiehed jinawgura
il-ministeru sagrifikali
il-qassis kien jilqa’ f’idejh

parti minn dik il-vittma u

jibqa’ sejjer jew ahjar jitla’
biha fuq l-artal u hemm
joftriha ’l Alla. Hekk tkompli
tidher 1-ghaqda intrinsika
tal-Qassis il-Kbir ma’ Alla ta’
Israel.

Issa dawk li ghamlu it-
traduzzjoni tal-iSkrittura
ghall-Grieg, il-Bibbja
tas-Sebghin LXX ma ridux
jittraducu letteralment dik
l-espressjoni mille yad,

li tidher hafna materjali,
izda uzaw il-verb teleioun,

li jfisser ‘taghmel xi

haga perfetta’; forsi hekk
dawn it-tradutturi uzaw
l-espressjoni l-iktar li tixraq
ghall-accettazzjoni religjuza.
Difatti I-Qassis il-Kbir jigi
msejjah dak li jaghmel il-
hwejjeg perfetti u sagri. (Lev
21,10; Lhud 7,28).

Huwa kollu f’postu u dejjem
skont ma titlob l-istess
natura tax-xoghol qaddis
tieghu, li kull qassis ikollu
grad gholi ta’ qdusija u
perfezzjoni. Dan minhabba
il-kuntatt li jkollu meta
jidhol fir-relazzjoni tieghu
ma’ Alla, kemm meta jidhol
fil-parti tan-nofs tat-tempju

fejn joftri l-incens kif ukoll
meta joffri d-debha lil Alla.
Izda fl-istess hin l-awtur
tal-ittra lil-Lhud josserva li
l-konsagrazzjoni tal-qassisin
kif ukoll dik tal-qassis il-
kbir ma kienet twassal biex
taghmel xejn perfett jew

ftit ahjar f'dak li jirceviha.
Dan ghaliex kollox kien
jikkonsisti f’riti minn barra
biss, li naturalment ma kienu
jibdlu xejn minn gewwa. “Il-
Ligi xejn ma wasslet ghall-
perfezzjoni; imma dahlet
tama ahjar li biha ahna
noqorbu lejn Alla” (Lhud
7,19).

Kristu bil-maqlub kien

sar “tassew perfett”

mhux permezz tar-riti
esterni u bla ebda siwi u
gqawwa, imma grazzi ghat-
tbatijiet ezistenzjali li saru
bimhabba. (Lhud 2,10; 5,8-
9) Din hija l-unika offerta
ta’ Kristu u li kellha effett
doppju; (a) dak li jwassal il-
perfezzjoni lil Kristu nnifsu,
(b) dak li jwasslu u jghaddih
lilna: “Ghax hu bofferta
wahda ghamel perfetti ghal
dejjem lil dawk li huwa
jqaddes” (Lhud 10,14)

Fil-passjoni Kristu nnifsu
kien sar ATTIV u PASSIV.
Huwa r¢ieva l-perfezzjoni
u ghaddiha lilna, u din hija
perfezzjoni sacerdotali;
perfezzjoni fir-realta u
l-gewwa tal-Iben ta’ Alla u
ta’ kompassjoni fraterna.
Mill-offerta ta’ Kristru li
saret fuq il-Kalvarju issa ma
jonqos xejn. Jonqos iva fina
li napplikaw dan il-misteru
shih bil-qawwa li ghandu.

L-ART IMQADDSsA % APRIL - GUNJU 2015 25



